
JABATAN MUFTI NEGERI PAHANG (1446H|2025M)

Marilah kita bersama-sama meningkatkan ketakwaan kepada Allah
Subhanahu wa-Taala dengan memperbanyakkan amal ibadah dan meninggalkan

perbuatan yang mungkar supaya mendapat reda Allah Taala.

Muslimin dan Muslimat yang Dirahmati Allah Subhanahu wa-Taala,

Marilah kita bersama-sama mengambil kelebihan pahala yang berlipat
ganda daripada Allah Subhanahu wa-Ta’ala dengan puasa enam hari pada bulan
syawal ini kerana menepati sunnah Rasulullah Sallalahu Alaihi Wasallam

sepertimana dalam hadis yang diriwayatkan oleh Imam Muslim:

Yang bermaksud: “Sesiapa yang berpuasa bulan Ramadan kemudian
mengikutinya (dengan) berpuasa enam hari daripada bulan Syawal nescaya

mendapat pahala seperti berpuasa sepanjang tahun. ”
Muslimin dan Muslimat yang Dirahmati Allah Subhanahu wa-Taala,

Dalam kegembiraan menyambut hari raya, janganlah kita lupa untuk
bersopan santun di jalan raya memandangkan kesesakkan jalan raya pada musim
Hari Raya ini. Banyakkan bersabar dan mengalah serta bertimbang rasa ketika di

jalan raya. Berpada-padalah ketika menikmati juadah bagi mengelakkan

pembaziran dan menjaga kesihatan. Pastikanlah rumah yang ditinggalkan dalam
keadaan selamat agar terhindar daripada bencana kebakaran, kecurian dan

sebagainya.

Pada masa yang sama, ingatlah nasib saudara kita yang tertindas di bumi
Palestin dan kesusahan mereka menjalani ibadah puasa dan menyambut hari raya
dalam kemusnahan tempat kediaman mereka. Marilah kita terus mendoakan
semoga mereka sabar dan kuat menghadapi ujian perjuangan di bumi Palestin di

samping kita terus menghulurkan bantuan dan sumbangan kepada mereka.

Ya Allah kurniakanlah kepada Kebawah Duli Paduka Baginda
Sultan Pahang yang kami kasihi dengan kata-kata yang penuh hikmah
dan bijaksana, amalan yang dilimpahi cahaya petunjuk serta

tetapkanlah baginda pada jalan yang lurus.

